
CIRCULAR INFORMATIVA  11/2025 

 

 

 
A Xunta de Goberno, na sesión do 27.05.2025, tomou os seguintes acordos: 

 
1. Altas e baixas de colexiación. Aprobáronse tres cambios de exercentes a non 

exercentes e un cambio de non exercente a exercente. 

2. Informes de honorarios. Aprobáronse 46 informes de honorarios para taxacións 
de custas (dos cales, 39 trataron sobre materia bancaria e os 7 restantes sobre 
outras materias) 

3. Renovación da póliza do seguro de responsabilidade civil. Acordouse renovar 
a póliza do seguro de responsabilidade civil coa aseguradora Allianz para a 
anualidade do 01.07.2025 ao 30.06.2026. Para esta anualidade conseguiuse un 
desconto na prima dun 5 % mantendo as mesmas condicións da anualidade 
anterior. Tamén se acordou que o colexio seguirá subvencionando a póliza cunha 
achega de 100.000 euros anuais.  

A vindeira semana remitirase unha circular co detalle deste acordo e a indicación 
dos prazos para solicitar as altas e baixas. 

4. Memoria anual 2024. Aprobouse a Memoria anual 2024 do colexio, que 
permanecerá publicada no Portal de transparencia da páxina web (acceso libre). 

Consulta en: https://www.icasantiago.org/portal-de-transparencia/ 

5. Cursos e xornadas. Aprobouse a realización das seguintes xornadas para o mes 
de xuño: 

⎯ Xornadas sobre estranxeiría, impartida pola letrada Sonia Canay 

⎯ Xornada sobre a proposta de lei de pasarela RETA, impartida pola letrada da 
Seguridade Social Victoria Regueiro. 

Nos próximos días remitirase por circular o programa detallado coas datas. 

6. Dilixencias de información previa. Deuse conta de tres expedientes de 
dilixencias de información previa a partir de queixas presentadas contra 
avogados/as. Acordouse o arquivo das tres. 

7. Contas de correo @icasantiago.org. Tras finalizar o prazo para comunicar ao 
colexio se se quería seguir coa conta de correo corporativa (@icasantiago.org), 
acordouse a contratación ao CGAE das 175 licenzas solicitadas. 

Os colexiados/as que non contestaron dentro do prazo estipulado, recibirán 
unha comunicación na que se indicará que o 30.09.2025 a súa conta será 
cancelada. 

8. Regulamento da quenda de oficio. A Comisión da Quenda de Oficio do colexio 
presentou á Xunta de Goberno a proposta de modificación do Regulamento da 
quenda de oficio do ICA Santiago. Logo de examinar a proposta, acordouse 
remitir o texto do regulamento a todos os colexiados e colexiadas para que no 
prazo de dez días presenten as alegacións que consideren oportunas, con 
carácter previo á súa aprobación. 

O texto do regulamento enviarase por circular nos próximos días e indicarase o 
prazo para presentar alegacións. 

